
  «Հայաuտանի Հանրապետության կառավարության 2019 թվականի օգոստոսի 22-ի
  N 1091-Ն որոշման մեջ փոփոխություններ և լրացումներ կատարելու մասին» 
Կառավարության որոշման նախագծի 

	1. Արդարադատության նախարարություն
	04.05.2023թ.

	
	N 01/27.1/22272-2023

	1. Նախագծի 1-ին կետի 1-ին ենթակետի «ը» պարբերության համաձայն՝ ՀՀ կառավարության 2019 թվականի օգոստոսի 22-ի N 1091-Ն որոշման 1-ին հավելվածի 7-րդ կետի 2-րդ ենթակետի «բ» և «գ» պարբերությունների առաջին նախադասություններում «վարկի առավելագույն տոկոսադրույքը չի կարող գերազանցել «Ազգային հիփոթեքային ընկերություն» ՎՎԿ» փակ բաժնետիրական ընկերության կողմից տրամադրված վերաֆինանսավորման վարկի տոկոսադրույք գումարած առավելագույնը 2 տոկոսային կետը, ընդ որում» բառերը շարադրվում են նոր խմբագրությամբ: 
Այդ առումով հայտնում ենք, որ նշված փոփոխության բոլոր բառերը չէ, որ համընկնում են վերոնշյալ ենթակետի «գ» պարբերության համապատասխան բառերի հետ: Մասնավորապես, խոսքը գնում է «տոկոսադրույքը» բառի մասին: Ուստի կարծում ենք, որ վերոհիշյալ պարբերությունների փոփոխություններն անհրաժեշտ է առանձին պարբերություններով նախատեսել: 
	Ընդունվել է


	2. Նախագծի 1-ին կետի 2-րդ ենթակետի «բ» պարբերության վերջում անհրաժեշտ է լրացնել «իսկ «պատճենը» բառը փոխարինել «պատճենները» բառով,» բառերով:
	Ընդունվել է
«բ» պարբերությունը խմբագրվել է:

	3. Նախագծի 1-ին կետի 2-րդ ենթակետի «գ» պարբերությունում «ուժը կորցրած ճանաչել» բառերն անհրաժեշտ է փոխարինել «հանել» բառով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 2-րդ կետի պահանջները:
	Ընդունվել է


	4. Նախագծի 2-րդ կետի 2-րդ ենթակետում «1091-Ն» բառերից հետո անհրաժեշտ է լրացնել «որոշման» բառը:
	Ընդունվել է


	2. Ֆինանսների նախարարություն
	15.05.2023թ.

	
	N 01/34-1/9462-2023

	ՀՀ ֆինանսների նախարարությունը ՀՀ պաշտպանության նախարարության ս․թ․ մայիսի 4-ի N ՊՆ/510/2345-2023 գրությամբ ներկայացված՝ «Հայաuտանի Հանրապետության կառավարության 2019 թվականի օգոստոսի 22-ի N 1091-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում է հետևյալը․
Նախագծով նախատեսվում է կատարել մի շարք փոփոխություններ և լրացումներ ՀՀ կառավարության 2019 թվականի օգոստոսի 22-ի՝ «Սպայական և ավագ ենթասպայական կազմերի պայմանագրային զինծառայողների կողմից բնակարանի կամ բնակելի տան ձեռքբերմանը կամ բնակելի տան կառուցմանը պետական աջակցության նպատակային ծրագիրը հաստատելու և Հայաստանի Հանրապետության պաշտպանության նախարարության համակարգի սպայական ու ավագ ենթասպայական կազմերի պայմանագրային զինծառայողների կողմից բնակարանի կամ բնակելի տան ձեռքբերման կամ բնակելի տան կառուցման նպատակով մատչելի և արտոնյալ պայմաններով երկարաժամկետ հիփոթեքային վարկավորման կարգը և պայմանները սահմանելու մասին» N 1091-Ն որոշման (այսուհետ՝ Որոշում) մեջ, որի պահանջներին համապատասխան գործում է մատչելի և արտոնյալ պայմաններով երկարաժամկետ հիփոթեքային վարկավորման ծրագիրը (այսուհետ՝ Ծրագիր)՝ տարեկան 500 զինծառայողի հաշվարկով։
Նախագծով, մասնավորապես, առաջարկվում է՝
1․  Փոփոխություն կատարել Որոշման N 1 հավելվածի 3-րդ կետում, որի համաձայն 2023 թվականին ծրագրի շահառուներ են հանդիսանալու Որոշման N 2 հավելվածի 5-րդ կետում նշված ժամկետում դիմում-հայտ ներկայացրած և ծրագրի մասնակիցների ռեեստրում գրանցված բոլոր զինծառայողները:
Այդ կապակցությամբ հայտնում ենք, որ ՀՀ 2023 թվականի պետական բյուջեով 500 զինծառայողների բնակարանային պայմանների բարելավման համար նախատեսվել է 1.5 մլրդ դրամ, իսկ առաջարկվող փոփոխության արդյունքում շահառուներ կհանդիսանան սահմանված կարգով դիմում-հայտ ներկայացրած և ծրագրի մասնակիցների ռեեստրում գրանցված բոլոր զինծառայողները, ինչը զգալիորեն կընդլայնի  շահառուների թվաքանակը: Հարկ ենք համարում նշել նաև, որ զինծառայողների բնակարանային պայմաններով ապահովման նշված թվաքանակը սահմանվել է ելնելով պետական բյուջեի հնարավորություններից, իսկ Նախագծի ընդունման դեպքում լրացուցիչ ֆինանսական միջոցների անհրաժեշտություն կառաջանա, ինչը գտնում ենք ոչ նպատակահարմար:  
	
























Չի ընդունվել
Պրակտիկան ցույց է տալիս, ինչի մասին նշվել է նախագծին կից տեղեկանքում, որ սովորաբար տվյալ տարվա ծրագրից կարողանում են օգտվել հայտ ներկայացրած և գրանցված զինծառայողների կեսը, որը տվյալ պարագայում կարող է նույնիսկ չգերազանցի 500 զինծառայողը:


	2. Ծրագրի շրջանակում յուրաքանչյուր վարկառուի մասով ձեռքբերվող բնակարանի կամ բնակելի տան, կամ կառուցվող բնակելի տան կանխավճարի աջակցության արժեքի առավելագույն չափ սահմանել 2․5 մլն դրամ՝ գույքի արժեքի առավելագույն 28.5 մլն դրամի պայմանագրային արժեքի 10%-ից ոչ ավել չափի փոխարեն։
Հարկ ենք համարում նշել, որ առավել հստակ պարզաբանման կարիք ունի, թե որն է հանդիսանում կանխավճարի վերոնշյալ փոփոխության հիմնավորումը՝ հաշվի առնելով այն հանգամանքը, որ համաձայն տեղեկանքում ներկայացված հաշվարկների՝ 500 շահառուի համար պետական բյուջեից կանխավճարի գծով տարեկան լրացուցիչ աջակցության չափը կարող է կազմել 131.0 մլն դրամ:
	Չի ընդունվել
 Կարգավորումը ներառվել է փոխվարչապետ Մհեր Գրիգորյանի մոտ  տեղի ունեցած քննարկման արդյունքում:

	3․ Անմիջապես կառուցապատողից բազմաբնակարան բնակելի շենքում կառուցված կամ կառուցվող բնակարան, կամ կառուցվող բնակելի տուն ձեռք բերելու դեպքում վարկի տարեկան առավելագույն տոկոսադրույքը սահմանել 11%՝ 7%-ի փոխարեն, իսկ երկրորդային շուկայից բնակարան կամ բնակելի տուն ձեռք բերելու, ինչպես նաև անհատական բնակելի տան կառուցապատման դեպքում՝ առավելագույնը 13%՝ «Ազգային հիփոթեքային ընկերություն» ՎՎԿ» փակ բաժնետիրական ընկերության կողմից տրամադրված վերաֆինանսավորման վարկի տոկոսադրույք գումարած առավելագույնը 2%-ային կետի փոխարեն: Ընդ որում, երկու դեպքում էլ  պետության կողմից սուբսիդավորվելու է 5%-ային կետը: Միաժամանակ առաջարկվում է նշված կարգավորմանը տալ հետադարձ ուժ՝ այն տարածելով նաև մինչև Նախագծով նախատեսվող փոփոխությունների կատարումը Ծրագրի շրջանակներում կնքված համապատասխան հիփոթեքային վարկավորման պայմանագրերի վրա՝ վարկառուի և վարկատու կազմակերպության փոխադարձ համաձայնությամբ։
Այդ կապակցությամբ հայտնում ենք, որ անհրաժեշտ է ներկայացնել վերոնշյալ տոկոսադրույքների՝ շուկայում գործող հիփոթեքային վարկերի միջին տոկոսադրույքներին մոտեցման պարագայում պետության կողմից սուբսիդավորման տոկոսների ավելացման վերաբերյալ հիմնավորումներ. մասնավորապես՝ մեկնաբանել, թե ինչու է անմիջապես կառուցապատողից բազմաբնակարան բնակելի շենքում կառուցված կամ կառուցվող բնակարան կամ կառուցվող բնակելի տուն, երկրորդային շուկայից բնակարան կամ բնակելի տուն ձեռք բերելու, ինչպես նաև անհատական բնակելի տան կառուցապատման դեպքում պետության կողմից սուբսիդավորման չափը ավելանում՝ յուրաքանչյուրը 2%-ային կետով:
Նախագծի հիմնավորման համաձայն՝ սուբսիդավորման չափերի փոփոխությամբ պայմանավորված պետական լրացուցիչ աջակցության ֆինանսական գնահատականը` 500 շահառուի համար տոկոսագումարի գծով 2023 թվականին կկազմի 187.5 մլն դրամ, իսկ ընդհանուր գումարը, այդ թվում կանխավճարի գծով՝ 318.5 մլն դրամ, 2024 թվականին՝ 506.0 մլն դրամ, 2025 թվականին՝ 693.5 մլն դրամ, իսկ 2026 թվականին՝ 881.0 մլն դրամ:
Նախագծով ներկայացված չէ առաջարկվող փոփոխությունների արդյունքում լրացուցիչ պահանջվող գումարների ֆինանսական գնահատականը ձևավորող ցուցանիշների, հաշվարկների և հիմնավորումների վերաբերյալ տեղեկատվությունը:
Ինչ վերաբերվում է նշված փոփոխությունները Նախագիծն ընդունվելուց առաջ կնքված պայմանագրերի վրա տարածելու դրույթին, ապա առաջարկում ենք վերոնշյալ կարգավորումների տարածումը դիտարկել միայն այն վարկերի վրա, որոնց հիփոթեքային պայմանագրերի կետերը թույլ են տալիս վերանայել և փոփոխության ենթարկել տոկոսադրույքները՝ կախված այդ պահին գործող վարկերի տոկոսադրույքների շուկայական պայմաններից:
Հարկ ենք համարում նշել նաև, որ ներկայացված չեն Նախագծով առաջարկվող փոփոխություններին հետադարձ ուժ տալու արդյունքում ծագող լրացուցիչ ծախսերի հաշվարկները, հիմնավորումները և ֆինանսական գնահատականները:
	Ընդունվել է
 Նախագծին կից հիմնավորման մեջ նշվել է փոփոխությունների նպատակը, ինչպես նաև ներկայացվել է ծախսերի հաշվարկի տեղեկանքը: Հետադարձ ուժի կետը հանվել է:

	4․ Անհատական բնակելի տան կառուցապատման այն վարկերը, որոնք փուլային են տրամադրվում, դրանց գծով պետության սուբսիդավորման գումարները հատկացնել սկզբում, այլ ոչ թե՝ ներկայումս նախատեսված կարգով, ինչը ենթադրում է, որ մինչև վերաֆինանսավորողը վարկի վերջին փուլի տրամադրումից հետո վարկը չհամարվի որակավորված, ապա սուբսիդիան չի կարող տրամադրվել։ Նախագծով առաջարկվում է նաև այս կարգավորմանը տալ հետադարձ ուժ՝ այն տարածելով նաև մինչև սույն փոփոխությունների կատարումը Ծրագրի շրջանակներում կնքված համապատասխան հիփոթեքային վարկավորման պայմանագրերի վրա:
Ելնելով վերը նշվածից՝ առաջարկում ենք հստակեցնել կառուցապատման վարկերի ոչ նպատակային օգտագործման ռիսկերը զսպելու ուղղությամբ նախատեսվող մեխանիզմները, ինչպես նաև ներկայացնել ֆինանսական գնահատականներ, թե տրամադրված սուբսիդիաների գծով պետությունն ինչ չափի վնասներ կարող է կրել անհատական բնակելի տան կառուցապատման վարկերի ոչ նպատակային օգտագործման պարագայում:
	Ընդունվել է
Հետադարձ ուժի կետը հանվել է:

	5․ Ծրագրի շրջանակներում զինծառայողներից չգանձել վարկային պայմանագրի հետ կապված որևէ գումար, ներառյալ՝ վարկի ապահովագրության սպասարկման վճարները, ինչպես նաև, արդեն իսկ կնքված պայմանագրերի մասով՝ այդ կարգավորմանը տալ հետադարձ ուժ՝ եթե վարկառուն կհամաձայնվի վարկի մնացորդի նկատմամբ տարեկան տոկոսադրույքը սահմանել 7.5%։
Այդ կապակցությամբ լրացուցիչ պարզաբանման անհրաժեշտություն ունեն համագործակցող վարկատու կազմակերպության կողմից վարկի ապահովագրության վճարի չափի հետ կապված առկա խնդիրները, ինչպես նաև այն, թե արդյոք վարկային պայմանագրերի սպասարկման գումարները, այդ թվում՝ վարկի ապահովագրության վճարները ևս սուբսիդավորվելու են պետության կողմից:
Ելնելով վերոգրյալից՝ հայտնում ենք, որ Նախագծի վերաբերյալ վերջնական դիրքորոշում հնարավոր է ներկայացնել վերը նշված պարզաբանումների և հաշվարկներով հիմնավորված ֆինանսական գնահատականների առկայության դեպքում:
	Չի ընդունվել
Հիմնավորումները ներկայացվել են նախագծին կից տեղեկանքում:

	3. Ֆինանսների նախարարություն
	19.04.2023թ.

	
	01/34-1/7649-2023

	Հայաստանի Հանրապետության ֆինանսների նախարարությունը ՀՀ պաշտպանության նախարարության ս․թ․ ապրիլի 6-ի N ՊՆ/510/1792-2023 գրությամբ ներկայացված՝ «Հայաuտանի Հանրապետության կառավարության 2019 թվականի օգոստոսի 22-ի N 1091-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում է հետևյալը․ 
Նախագծով նախատեսվում է կատարել մի շարք փոփոխություններ և լրացումներ ՀՀ կառավարության 2019 թվականի օգոստոսի 22-ի՝ «Սպայական և ավագ ենթասպայական կազմերի պայմանագրային զինծառայողների կողմից բնակարանի կամ բնակելի տան ձեռքբերմանը կամ բնակելի տան կառուցմանը պետական աջակցության նպատակային ծրագիրը հաստատելու և Հայաստանի Հանրապետության պաշտպանության նախարարության համակարգի սպայական ու ավագ ենթասպայական կազմերի պայմանագրային զինծառայողների կողմից բնակարանի կամ բնակելի տան ձեռքբերման կամ բնակելի տան կառուցման նպատակով մատչելի և արտոնյալ պայմաններով երկարաժամկետ հիփոթեքային վարկավորման կարգը և պայմանները սահմանելու մասին» N 1091-Ն որոշման (այսուհետ՝ Որոշում) մեջ, որի պահանջներին համապատասխան գործում է մատչելի և արտոնյալ պայմաններով երկարաժամկետ հիփոթեքային վարկավորման ծրագիրը (այսուհետ՝ Ծրագիր)՝ տարեկան 500 զինծառայողի հաշվարկով։
	Նախագծով, մասնավորապես, առաջարկվում է՝
	1․ Ծրագրի շրջանակում յուրաքանչյուր վարկառուի մասով ձեռքբերվող բնակարանի կամ բնակելի տան, կամ կառուցվող բնակելի տան կանխավճարի աջակցության արժեքի առավելագույն չափ սահմանել 2․5 մլն դրամ՝ գույքի արժեքի առավելագույն 28.5 մլն դրամի պայմանագրային արժեքի 10%-ից ոչ ավել չափի փոխարեն։
Նախագծի հիմնավորման համաձայն՝ 06.03.2023թ. դրությամբ պետության կողմից բնակարանի պայմանագրային գնի 10% կանխավճար տրամադրելու միջոցով ֆինանսական աջակցություն է ստացել 996 շահառու (միջին աջակցությունը մեկ շահառուի հաշվարկով կազմել է շուրջ 2․3 մլն դրամ): 
Նախագծի ընդունման պարագայում՝ 500 շահառուի համար պետական բյուջեից կանխավճարի գծով տարեկան լրացուցիչ աջակցության չափը կկազմի 131.0 մլն դրամ:
Նախագծի հիմնավորմամբ նշված է, որ Ծրագրի գործողության ընթացքի, առկա խնդիրների և դրանց լուծումների հետ կապված մի շարք քննարկումներ են իրականացվել ՀՀ պաշտպանության նախարարության, ՀՀ կենտրոնական բանկի, վերաֆինանսավորող կազմակերպությունների և համագործակցող վարկատու կազմակերպության հետ, ինչպես նաև ամփոփ քննարկ             ում է տեղի ունեցել ՀՀ փոխվարչապետ Մ. Գրիգորյանի մոտ, որի արդյունքներով էլ պայմանավորված է Նախագծի ներկայացման անհրաժեշտությունը։ 
Այդ կապակցությամբ հայտնում ենք, որ Նախագծի հիմնավորման մեջ բացակայում է վերոշարադրյալի վերաբերյալ անհրաժեշտ տեղեկատվությունը, մասնավորապես՝ Ծրագրի գործողության ընթացքի հետ կապված առկա խնդիրները, վերլուծությունների հիմնական արդյունքները, ինչպես նաև կանխավճարի սուբսիդավորման չափի փոփոխության հիմնական դրդապատճառները։
	


















































Չի ընդունվել
Որոշակի խնդրահարույց հարցերի և դրանց լուծումներ տրված են կից տեղեկանքում, ինչպես նաև դրանք քննարկվել են ՀՀ փոխվարչապետ Մհեր Գրիգորյանի մոտ և նախագիծը մշակվել է ըստ տրված հանձնարարականի:

	2․ Անմիջապես կառուցապատողից բազմաբնակարան բնակելի շենքում կառուցված կամ կառուցվող բնակարան, կամ կառուցվող բնակելի տուն ձեռք բերելու դեպքում վարկի տարեկան առավելագույն տոկոսադրույքը սահմանել 11 տոկոս՝ 7 տոկոսի փոխարեն, իսկ երկրորդային շուկայից բնակարան կամ բնակելի տուն ձեռք բերելու, ինչպես նաև անհատական բնակելի տան կառուցապատման դեպքում՝ առավելագույնը 13 տոկոս՝ «Ազգային հիփոթեքային ընկերություն» ՎՎԿ» փակ բաժնետիրական ընկերության կողմից տրամադրված վերաֆինանսավորման վարկի տոկոսադրույք գումարած առավելագույնը 2 տոկոսային կետի փոխարեն: Ընդ որում, երկու դեպքում էլ  պետության կողմից սուբսիդավորվելու է 5 տոկոսային կետը: Միաժամանակ առաջարկվում է նշված կարգավորմանը տալ հետադարձ ուժ՝ այն տարածելով նաև մինչև Նախագծով նախատեսվող փոփոխությունների կատարումը Ծրագրի շրջանակներում կնքված համապատասխան հիփոթեքային վարկավորման պայմանագրերի վրա՝ վարկառուի և վարկատու կազմակերպության փոխադարձ համաձայնությամբ։
Նախագծի հիմնավորման համաձայն՝ սուբսիդավորման չափերի փոփոխությամբ պայմանավորված պետական լրացուցիչ աջակցության ֆինանսական գնահատականը` 500 շահառուի համար կկազմի  187.5 մլն դրամ, իսկ առաջին տարվա համար ընդհանուր գումարը՝ 318.5 մլն դրամ,  երկրորդ տարում՝ 506.0 մլն դրամ, երրորդ տարում՝ 693.5 մլն դրամ, չորրորդ տարում՝ 881.0 մլն դրամ և հինգերորդ տարում՝ 1,068.5 մլն դրամ։
Այդ կապակցությամբ հայտնում ենք, որ Նախագծով ներկայացված չէ առաջարկվող փոփոխությունների արդյունքում 2023թ. ընթացքում անհրաժեշտ լրացուցիչ ծախսերի ֆինանսական գնահատականը, ինչպես նաև առաջիկա  հինգ տարիների ընթացքում լրացուցիչ պահանջվող գումարների հաշվարկների և հիմնավորումների վերաբերյալ տեղեկատվությունը:
Ինչ վերաբերում է նշված փոփոխությունները Նախագիծն ընդունվելուց առաջ կնքված պայմանագրերի վրա տարածելու դրույթին, ապա առաջարկում ենք վերոնշյալ կարգավորումների տարածումը դիտարկել միայն այն վարկերի վրա, որոնց հիփոթեքային պայմանագրերի կետերը թույլ են տալիս վերանայել և փոփոխության ենթարկել տոկոսադրույքները՝ կախված այդ պահին գործող վարկերի տոկոսադրույքների շուկայական պայմաններից: 
Հարկ ենք համարում նշել նաև, որ ներկայացված չեն Նախագծով առաջարկվող փոփոխություններին հետադարձ ուժ տալու արդյունքում ծագող լրացուցիչ ծախսերի հաշվարկները, հիմնավորումները և ֆինանսական գնահատականները:
	


























Ընդունվել է
Նախագծին կցվել է տեղեկանք-հաշվարկ:

	3․ Հստակեցնել անհատական բնակելի տան կառուցապատման հետ կապված վարկավորման գործընթացը, մասնավորապես՝ անհատական բնակելի տան կառուցապատման այն վարկերը, որոնք փուլային են տրամադրվում, դրանց գծով պետության սուբսիդավորման գումարները հատկացնել սկզբում, այլ ոչ թե՝ ներկայումս նախատեսված կարգով, ինչը ենթադրում է, որ մինչև վերաֆինանսավորողը վարկի վերջին փուլի տրամադրումից հետո վարկը չհամարի որակավորված, ապա սուբսիդիան չի կարող տրամադրվել։ Նախագծով առաջարկվում է նաև այս կարգավորմանը տալ հետադարձ ուժ՝ այն տարածելով նաև մինչև սույն փոփոխությունների կատարումը Ծրագրի շրջանակներում կնքված համապատասխան հիփոթեքային վարկավորման պայմանագրերի վրա:
Ելնելով վերը նշվածից՝ առաջարկում ենք հստակեցնել կառուցապատման վարկերի ոչ նպատակային օգտագործման ռիսկերը զսպելու ուղղությամբ նախատեսվող մեխանիզմները, ինչպես նաև ներկայացնել ֆինանսական գնահատականներ, թե տրամադրված սուբսիդիաների գծով պետությունն ինչ չափի վնասներ կարող է կրել անհատական բնակելի տան կառուցապատման վարկերի ոչ նպատակային օգտագործման պարագայում:
	Ընդունվել է
Սահմանվել է փուլային տրամադրումը` վերաֆինանսավորման պայմաններին համապատասխան, որոնց համաձայն հաջորդ փուլերի գումարի տրամադրումն իրականացվում է մոնիթորինգի արդյունքում:

	 4․ Ծրագրի շրջանակներում զինծառայողներից չգանձել վարկային պայմանագրի հետ կապված որևէ գումար, ներառյալ՝ վարկի ապահովագրության սպասարկման վճարները, ինչպես նաև, արդեն իսկ կնքված պայմանագրերի մասով՝ այդ կարգավորմանը տալ հետադարձ ուժ՝ եթե վարկառուն կհամաձայնվի վարկի մնացորդի նկատմամբ տարեկան տոկոսադրույքը սահմանել 7.5 տոկոս։ 
Այդ կապակցությամբ լրացուցիչ պարզաբանման անհրաժեշտություն ունեն համագործակցող վարկատու կազմակերպության կողմից վարկի ապահովագրության վճարի չափի հետ կապված առկա խնդիրները, ինչպես նաև այն, թե արդյոք վարկային պայմանագրերի սպասարկման գումարները, այդ թվում՝ վարկի ապահովագրության վճարները ևս սուբսիդավորվելու են պետության կողմից:
Ելնելով վերոգրյալից՝ հայտնում ենք, որ Նախագծի վերաբերյալ վերջնական դիրքորոշում հնարավոր է ներկայացնել վերը նշված պարզաբանումների և հաշվարկներով հիմնավորված ֆինանսական գնահատականների առկայության դեպքում:
	Չի ընդունվել
 Նախագծին կից տեղեկանքում նշվել են խնդիրները, իսկ հաշվարկը ներկայացվում է կից տեղեկանքում:

	4. Աշխատանքի և սոցիալական հարցերի նախարարություն
	10.04.2023թ.

	
	ՆՄ/ԱԳ-2-4/8528-2023

	1) Նախագծի 1-ին կետի 1-ին ենթակետի «ա» պարբերությամբ շարադրված N 1091-Ն որոշման 1-ին հավելվածի 6-րդ կետի նոր խմբագրության մեջ առաջարկում ենք հստակեցնել, թե տան արժեքի առավելագույն սահմանաչափը ո՞ր արժեքի վրա է տարածվում, քանի որ գործնականում լինում են դեպքեր, երբ անշարժ գույքի ձեռքբերման և գնահատված շուկայական արժեքները տարբերվում են, իսկ անհատական բնակելի տան կառուցման դեպքում «տան արժեք» արտահայտությունը կիրառելի չէ, ուստի այս դեպքում սահմանաչափը պետք է տարածվի հողամասի շուկայական արժեքի կամ կառուցապատման նախահաշվային արժեքի վրա։ 
	Ընդունվել է
 6-րդ կետում փոփոխությունների կատարումը հանվել է:

	2) Նախագծի 1-ին կետի 1-ին ենթակետի «գ» պարբերությամբ շարադրված N 1091-Ն որոշման 1-ին հավելվածի 7-րդ կետի 1-ին ենթակետի «ա» պարբերության մեջ նախատեսված փոփոխությունների արդյունքում անհրաժեշտ է հստակեցնել, թե ո՞ւմ կողմից է վճարվում տան արժեքի և վարկի ու կանխավճարի գումարի տարբերությունն այն դեպքում, երբ տան արժեքը կազմում է 1091-Ն որոշման 1-ին հավելվածի 6-րդ կետով սահմանված առավելագույն չափը (28.500.000), քանի որ վերոնշյալ փոփոխությամբ նախատեսվում է, որ ֆինանսավորվող կանխավճարը կազմում է 2.500.000 դրամ, իսկ վարկերը տրամադրվում են ձեռք բերվող (կառուցվող) բնակարանի կամ անհատական բնակելի տան արժեքի մինչև 90 տոկոսի չափով։   

	Ընդունվել է
 Բարձրացված խնդիրը լուծվել է 6-րդ կետի դրույթներն անփոփոխ թողնելու արդյունքում:

	5. Կենտրոնական բանկ
	13.04.2023թ.

	
	N 06-07/325-23

	Ողջունելի ենք համարում ծրագիրը շուկայական պայմաններին համապատասխանեցնելու ուղղությամբ ՀՀ պաշտպանության նախարարության քայլերը, մասնավորապես վարկավորման առավելագույն տոկոսադրույքները բարձրացնելու և կանխավճարի գծով պետության կողմից ֆինանսավորման չափը  բոլոր շահառուների համար 2.5 մլն դրամ սահմանելու վերաբերյալ։ 
Ներկա փուլում ծրագրի իրականացման արդյունավետությունը բարձրացնելու նպատակով, ինչպես նաև հաշվի առնելով բնակարանների ներկայիս ձևավորված շուկայական գներն ու դրանց միտումները՝ առաջարկում ենք Նախագծով չսահմանել անշարժ գույքի գնի վերին շեմ՝ 28,5 մլն դրամի չափով: Պետության աջակցության չափերը (տոկոսավճարների սուբսիդավորման մասով) կառավարելի պահելու առումով՝  նպատակահարմար է 5%-ի սուբսիդավորման մեծության փոխարեն սահմանել ֆիքսված ամսական աջակցության չափ բոլոր շահառուների տոկոսագումարների սուբսիդավորման համար՝ օրինակ 100 հազար դրամ (որն ըստ էության համադրելի է 25 մլն ՀՀ դրամ վարկի, 20 տարվա կտրվածքով 5%-ային կետով սուբսիդավորման դեպքում պետության կողմից տրամադրվելիք աջակցության միջին ամսական գումարի հետ)։ Սա հնարավորություն կտա՝
ա) ծրագրի շահառուներին հստակ պատկերացում կազմել պետության աջակցության վերաբերյալ, 
բ) պետությանը՝  հեշտությամբ պլանավորել աջակցության չափերը անկախ տրված վարկերի մեծությունից,  
գ) ամենակարևորը՝  ֆինանսական կառույցներին թույլ կտա դյուրինությամբ գնահատել շահառուի վարկավորման առավելագույն չափը և ուղղորդել վերջինիս համապատասխան արժեքի անշարժ գույքի ձեռքբերմանը։
Դիցուք՝ շահառուն ցանկանում է ձեռք բերել 30 մլն դրամ արժեքով բնակարան և հիփոթեքային վարկի կանխավճարը 3 մլն դրամ է (որից 2,5 մլն դրամը վճարում է պետությունը, իսկ 500 հազ․դրամը շահառուն)։ Ենթադրելով, որ այս դեպքում տրամադրվելու է 27 մլն դրամի չափով վարկ, 20 տարի մարման ժամկետով և 11% տոկոսադրույքով, ապա շահառուի համար ամսական մարումները կկազմեն շուրջ 280 հազ․ դրամ, որից ենթադրենք տոկոսագումարները միջինում կազմում են 170 հազ․ դրամ, իսկ մայր գումարը՝ 110 հազ․ դրամ։ Ենթադրենք նաև, որ տոկոսագումարների գծով եկամտահարկի վերադարձի գումարը ամսական կտրվածքով կազմում է 60 հազ․ դրամ, իսկ պետությունն էլ իր կողմից 100 հազ․ դրամի չափով տրամադրում է ֆինանսավորում։ Այս պարագայում շահառուի համար ամսական բեռը կկազմի 120 հազ․ դրամ (280հազ․-60հազ․-100հազ․=120հազ․), ուստի ֆինանսավորող կազմակերպությունը վարկունակության գնահատման տեսանկյունից հաշվի կառնի հենց շահառուի կողմից կատարվող վճարների մասով համապատասխան եկամուտների առկայությունը և կուղղորդի վերջինիս համապատասխան արժեքով բնակարան ձեռքբերելուն։
Միաժամանակ առաջարկում ենք առաջիկայում վարկավորման տոկոսադրույքների մասով առավելագույն սահմանափակումները ևս հանել, ինչը մեր կարծիքով կբարձրացնի ծրագրի իրականացման արդյունավետությունը։
Բացի դրանից՝ ՀՀ կառավարությունում այս թեմայով կայացած համատեղ քննարկման ընթացքում, հիմք ընդունելով ՀՀ վարչապետի հանձնարարականը, առաջարկվել է ծրագրում ներառվելու մասով որոշակի լուծումներ գտնել այն շահառուների մասով, ովքեր ՀՀ պաշտպանության նախարարության կողմից սահմանված կարգով ատեստավորված են և վարկի ստացման պահին ունեն մինչև 1 մլն ՀՀ դրամի չափով ժամկետանց վարկային պարտավորություններ: Մասնավորապես, քննարկումների ընթացքում առաջարկվել է նշված չափանիշներին բավարարող շահառուների, ՀՀ պաշտպանության նախարարության և պարտատեր ֆինանսական կազմակերպության միջև մինչև 1 տարի ժամկետով կնքված եռակողմ պայմանագրի հիման վրա տվյալ անձանց աշխատավարձերից համապատասխան մասհանումների (ատեստավորման արդյունքում վերանայված աշխատավարձի ավելացված մասից) իրականացում և համապատասխան մարումների՝ ՀՀ պաշտպանության նախարարության կողմից անմիջականորեն փոխանցում պայմանագրի կողմ հանդիսացող ֆինանսական կազմակերպությանը։ Հարկ ենք համարում նշել, որ այս պայմանը նախագծում կամ ՀՀ պաշտպանության նախարարության կողմից հաստատված այլ փաստաթղթերով սահմանված չէ՝ ներառյալ եռակողմ պայմանագրի տիպային նախագիծը, որը ևս ցանկալի է հաստատել։ Համապատասխանաբար այս մասով Ձեր կողմից առաջարկվող լուծումների վերաբերյալ կներկայացնենք առանձին գրավոր կարծիք: 
	Չի ընդունվել
 Խնդիրը քննարկվել է ֆինանսատնտեսական նախարարական կոմիտեի նիստում և հանձնարարվել է կարգավորումները թողնել նույնը:

	Ինչ վերաբերում է կոնկրետ Նախագծին, ապա հաշվի առնելով նաև վերը նշված դիտարկումները, հայտնում ենք հետևյալը՝

1․ Նախագծի 1-ին կետի 1-ին ենթակետի «ա» կետով լրացվող Որոշման 6-րդ կետն առաջարկում ենք շարադրել հետևյալ խմբագրությամբ. 
«6. Ծրագրի շրջանակում յուրաքանչյուր վարկառուի մասով ձեռք բերվող բնակարանի կամ բնակելի տան, կամ կառուցվող բնակելի տան արժեքը չի սահմանափակվում, իսկ պետության կողմից կանխավճարի աջակցության չափ է սահմանվում 2.500.000 դրամը:»:
	Մասամբ է ընդունվել
 Նախարարական ֆինանսատնտեսական կոմիտեի նիստի քննարկման արդյունքներով 6-րդ կետի փոփոխությունը հանվել է:

	2․ Նախագծի 1-ին կետի 1-ին ենթակետի «գ» և «դ» պարբերություններով խմբագրվող Որոշման 1-ին հավելվածի 7-րդ կետի 1-ին ենթակետի «ա», «բ», և «գ» պարբերություններում առաջարկում ենք հստակեցնել, որ խոսքը վերաբերում է հիփոթեքային վարկավորման համար պահանջվող կանխավճարի գծով պետության կողմից տրամադրվող աջակցության գումարին։ Մասնավորապես, առաջարկում ենք այդ կետերը շարադրել հետևյալ կերպ՝
«ա. անմիջապես կառուցապատողից բազմաբնակարան բնակելի շենքում կառուցված կամ կառուցվող բնակարան, կամ կառուցվող բնակելի տուն ձեռք բերելու դեպքում կանխավճարի գծով պետության աջակցության չափը կազմում է 2․500․000 դրամ, իսկ վարկերը տրամադրվում են ձեռք բերվող (կառուցվող) բնակարանի կամ անհատական բնակելի տան արժեքի մինչև 90 տոկոսի չափով,
բ. երկրորդային շուկայից (ոչ անմիջապես կառուցապատողից) բազմաբնակարան բնակելի շենքում բնակարան կամ բնակելի տուն ձեռք բերելու դեպքում կանխավճարը կազմում է ձեռք բերվող բնակարանի (բնակելի տան) արժեքի 30 տոկոսը՝ բացառությամբ սույն կետի 1-ին ենթակետի «գ» պարբերությունում նշված դեպքերի, ընդ որում, բոլոր դեպքերում պետության աջակցության չափը կազմում է 2․500․000 դրամ,
գ. երկրորդային շուկայից (ոչ անմիջապես կառուցապատողից) բազմաբնակարան բնակելի շենքում բնակարան կամ բնակելի տուն ձեռք բերելու դեպքում կանխավճարի գծով պետության աջակցության չափը կազմում է 2․500․000 դրամ, եթե վարկառուի կողմից, բացի տրամադրված վարկի ապահովման միջոց հանդիսացող՝ ձեռք բերվող բնակարանի կամ բնակելի տան գրավից, գրավադրվում է նաև այլ բնակելի անշարժ գույք, կամ առկա է հիփոթեքային պարտավորության ապահովագրություն՝ ձեռք բերվող բնակարանի (բնակելի տան) արժեքի 30 տոկոսի և պետության կողմից կանխավճարի ֆինանսավորման գումարի տարբերության չափով: Ընդ որում, այլ բնակելի անշարժ գույքի գրավադրման պայմանի առկայության դեպքում երկրորդային շուկայից (ոչ անմիջապես կառուցապատողից) բնակարանի կամ բնակելի տան ձեռքբերման համար տրամադրվող հիփոթեքային վարկի գումարը չի կարող գերազանցել գրավադրված բոլոր բնակելի անշարժ գույքերի արժեքի 70 տոկոսը, իսկ հիփոթեքային պարտավորության ապահովագրություն ձեռք բերելու պայմանի դեպքում ապահովագրության պահանջը դադարում է գործել՝ այն պահից սկսած, երբ վարկի գծով վճարումների արդյունքում վարկ/գրավ հարաբերակցությունը հասնում է 70 տոկոսի: Համագործակցող վարկատու կազմակերպությունն ազատ է որպես գրավ ընդունելու կամ չընդունելու, բացի ձեռք բերվող բնակելի տան կամ բնակարանի գրավից, գրավադրվող այլ բնակելի անշարժ գույք,»։
	Ընդունվել է
 Առաջարկվող փոփոխությունները կատարվել են գործող տեքստում:

	3․ Նախագծի 1-ին կետի 1-ին ենթակետի «զ» և «է» պարբերություններով խմբագրվող Որոշման 1-ին հավելվածի 7-րդ կետի 2-րդ ենթակետի «ա», «բ», և «գ» պարբերություններն առաջարկում ենք շարադրել հետևյալ կերպ՝
«ա. անմիջապես կառուցապատողից բազմաբնակարան բնակելի շենքում կառուցված կամ կառուցվող բնակարան, կամ կառուցվող բնակելի տուն ձեռք բերելու դեպքում՝ առավելագույնը 11 տոկոս, որից պետությունը սուբսիդավորում է 100․000 դրամի չափով: Պետության կողմից վարկի տոկոսագումարի սուբսիդավորման գումարը վարկի տվյալ ամսվա տոկոսագումարի մեծությունը գերազանցելու դեպքում, այդ տարբերության գումարի չափով ուղղվում է վարկի մայր գումարի մարմանը։  Վարկառուն իրավունք կունենա պետությունից հետ ստանալու իր վճարած (հարկային գործակալի կողմից պահված) եկամտային հարկը` ծրագրի շրջանակում հիփոթեքային վարկի դիմաց իր կողմից վճարված (պետության կողմից չսուբսիդավորված) տոկոսագումարների չափով` Հայաստանի Հանրապետության օրենսդրությամբ սահմանված կարգով,
բ. երկրորդային շուկայից (ոչ անմիջապես կառուցապատողից) բազմաբնակարան բնակելի շենքում բնակարան կամ բնակելի տուն ձեռք բերելու դեպքում՝ առավելագույնը 13 տոկոս, որից պետությունը սուբսիդավորում է 100․000 դրամի չափով: Պետության կողմից վարկի տոկոսագումարի սուբսիդավորման գումարը վարկի տվյալ ամսվա տոկոսագումարի մեծությունը գերազանցելու դեպքում, այդ տարբերության գումարի չափով ուղղվում է վարկի մայր գումարի մարմանը։   Վարկառուի համար հիփոթեքային վարկի տարեկան տոկոսադրույքի վրա չի տարածվում սույն ենթակետի «ա» պարբերությունում նշված՝ իր վճարած (հարկային գործակալի կողմից պահված) եկամտային հարկի վերադարձման պայմանը,
գ. անհատական բնակելի տան կառուցապատման դեպքում՝ առավելագույնը 13 տոկոս, որից պետությունը սուբսիդավորում է 100․000 դրամի չափով: Պետության կողմից վարկի տոկոսագումարի սուբսիդավորման գումարը վարկի տվյալ ամսվա տոկոսագումարի մեծությունը գերազանցելու դեպքում, այդ տարբերության գումարի չափով ուղղվում է վարկի մայր գումարի մարմանը։  Վարկառուն իրավունք կունենա պետությունից հետ ստանալու իր վճարած (հարկային գործակալի կողմից պահված) եկամտային հարկը` ծրագրի շրջանակում հիփոթեքային վարկի դիմաց իր կողմից վճարված (պետության կողմից չսուբսիդավորված) տոկոսագումարների չափով` Հայաստանի Հանրապետության օրենսդրությամբ սահմանված կարգով.»։
Միաժամանակ հայտնում ենք նաև, որ Նախագիծը ՀՀ կենտրոնական բանկի կողմից կարծիքի է ներկայացվել Հայաստանի բանկերի և Վարկային կազմակերպությունների միություններին։ Վերջիններիս կողմից Նախագծի վերաբերյալ դիտարկումները ստանալուն պես դրանք հավելյալ կներկայացվեն ՀՀ պաշտպանության նախարարությանը։
	Չի ընդունվել
Որոշակի խնդրահարույց հարցերի և դրանց լուծումներ տրված են կից տեղեկանքում, ինչպես նաև դրանք քննարկվել են ՀՀ փոխվարչապետ Մհեր Գրիգորյանի մոտ և նախագիծը մշակվել է ըստ տրված հանձնարարականի:

	6. Ազգային անվտանգության ծառայություն
	17.04.2023թ.

	
	N 11/588

	Դիտողություններ և առաջարկություններ չկան:
	Ընդունվել է

	7. «Արդշինբանկ» ՓԲԸ վարչություն
	18.04.2023թ.

	
	N 301/3959

	Ի պատասխան Ձեր' 06.04.2023թ.-ի ՊՆ 510/1792-2023 գրությանը, որը վերաբերում է « Կենտրոնական բանկի կողմից տրամադրված ՀՀ ՊՆ զինծառայողների հիփոթեքային վարկավորման ծրագրում նախատեսվող փոփոխությունների իրավական ակտի նախագծին, ներկայացնում ենք ստորև դիտարկումները և առաջարկները.
1. Առաջնային և երկրորդային շուկայից վարկավորման Գործող տոկոսադրույքները համապատասխանաբար 11% և 13% վերանայելու առաջարկի վերաբերյալ Բանկը դիրքորոշում կարող է հայտնել վերաֆինանսավորման տոկոսադրույքի վերաբերյալ հստակ տեղեկատվություն ունենալու պարագայում:
	Ընդունվել է

	2. Խնդրում ենք հստակեցնել 2-րդ կետի 2-րդ ենթակետը: Միևնույն ժամանակ նշենք, որ Բանկն առարկություն չունի, եթե վարկառուի կողմից մինչև վերաֆինանսավորումը լրիվ վճարված տոկոսավճարների մասով սուբսիդավորման գումարների վերահաշվարկված միանվագ վճարը տրամադրվելու է վարկառուի բանկային հաշվին` ազատ տնօրինման համար:
	Ընդունվել է
Ենթակետը շարադրվել է ՀՀ կենտրոնական բանկի հետ քննարկման արդյունքներով:

	3. Նախագծի 2-րդ կետի 3-րդ ենթակետում առաջարկվող այն փոփոխությունը, ըստ որի հաճախորդը կարող է դիմել Բանկին առաջնային շուկայից գույքի ձեռքբերման համար արդեն տրամադրված հիփոթեքային վարկի 7 տոկոս գործող տոկոսադրույքը դիմումի ներկայացման օրվա դրությամբ վարկի մայր գումարի մնացորդի նկատմամբ 7.5 տոկոս սահմանելու առաջարկությամբ, որի դեպքում վարկի ապահովագրության պայմանագրի գործողությունը և դրա սպասարկման համար սահմանված վճարների գանձումը պետք է դադարի, համարում ենք ընդունելի: Սակայն միևնույն ժամանակ անհրաժեշտ է նշել, որ համաձայն վերաֆինանսավորման կարգի` հիփոթեքային վարկերի համար սահմանված ապահովագրության պահանջները շարունակում են գործել:
	Ընդունվել է

	4. Ծրագրի «հասանելիության» բարձրացման նպատակով ատեստավորում անցած զինծառայողների վարկային դիմումների ներկայացման պահին գործող մինչ 1.0 մլն դրամ ժամկետանց պարտավորություններով որպես վարկառու դիտարկելու առաջարկը, մարման Ձեր առաջարկած տարբերակով, Բանկի համար ստեղծելու է լրացուցիչ ծախսեր:
Խնդրի արդյունավետ լուծման համար առաջարկում ենք'
1) վերը նշված պարտավորությունները մարել աշխատավարձային ֆոնդի հաշվին` զինծառայողին տրամադրելով տվյալ վարկերի մարման ծավալով գումար կամ
2) ԿԲ կողմից տվյալ պայմանով Ծրագրի շրջանակներում տրամադրված վարկերը չդասակարգել:
	Չի ընդունվել
Հարցը ենթակա է լրացուցիչ քննարկման ՀՀ կենտրոնական բանկի հետ:

	8. Քաղաքաշինության կոմիտե
	15.05.2023թ.

	
	

	«Հայաստանի Հանրապետության կառավարության 2019 թվականի օգոստոսի 22-ի N1091-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (մասնավորապես, Նախագծի 1-ին կետի 1-ին ենթակետի «զ» պարբերության) վերաբերյալ ՀՀ քաղաքաշինության կոմիտեն ներկայացնում է հետևյալ դիտարկումները. 
1. Ինչն է հիմք հանդիսանալու գումարի փուլային բաց թողնման համար (կառույցի ավարտվածության աստիճան կամ կատարված աշխատանքների վերաբերյալ հաշվետվություններ կամ կատարվելիք աշխատանքների հաշվարկ հիմնավորումներ կամ այդ հարցը կարգավորվելու է վարկային պայմանագրով):
2. Արդյոք «վերջին փուլ» հասկացությունը կապվում է ավարտական ակտի հետ:
	






Ընդունվել է
Լրացվել է «վերաֆինանսավորման պայմաններին համապատասխան» նորմը, որոնցում նախատեսված են փուլային գումարները (ներառյալ` վերջին փուլը) տրամադրելու պայմանները:

	3. Նշված է, որ կառուցապատումն ավարտին հասցնելու համար սահմանվում է վարկի տրամադրումից առավելագույնը 2 տարի ժամկետ: Առաջարկում ենք քննարկման առարկա դարձնել ոչ թե կոնկրետ ժամկետ, այլ շինարարության թույլտվությամբ սահմանված ժամկետը հիմք ընդունելու հարցը:
	Մասամբ է ընդունվել
Լրացվել է «անկախ շինթույլտվության ժամկետից» նորմը:

	4. Քննարկել գումարի ոչ նպատակային ծախսվելու դեպքում կամ սահմանված ժամկետների խախտման դեպքում պետության կողմից ներդրված գումարի վերադարձման նպատակահարմարության հարցը: 
Միաժամանակ Ձեր ուշադրությունն ենք հրավիրում այն հանգամանքին, որ թեև նախագծի համաձայն ավելանում է պետության կողմից սուբսիդավորվող տոկոսադրույքի չափը, սակայն տոկոսադրույքների մասով ավելանում է նաև բնակչի պարտավորության չափը (4%-ից դառնում է 6%):
	Ընդունվել է ի գիտություն
Խնդիրն այս փուլում հնարավոր չէ լուծել, այն կքննարկվի ՀՀ կենտրոնական բանկի և վերաֆինանսավորող կազմակերպությունների հետ և ըստ անհրաժեշտության կցուցաբերվի նախաձեռնություն:

	Ի լրումն՝ առաջարկում ենք նաև նախագծի նույն կետում <կառուցվող անհատական բնակելի տան կառուցապատման արժեքի (նախահաշվի)> բառերը փոխարինել  
<կառուցվող անհատական բնակելի տան նախահաշվային արժեքի> բառերով:
	Ընդունվել է





